Crowther Journal of Arts and Humanities, Volume 2, Number 6, August, 2025

AKANKA ODEABU: NTULEKQRITA ABU NDI A HOQROQ

Chioma Oluchi Ohanwe
Ngalaba Linguistics/Igho Language
Chukwuemeka Odumegwu Ojukwu University, Igbariam

Umiedemede

Akanka bu uzo puru iche odee obula si ede agumagu ya, nke e jiri mara ya kpomkwem site
n’uzo o si a hooro okwu o ji ede agumagu n’udi pury iche by nke mkpa aka ya. Mgbe ufodu,
akanka odeabu webatara n’abu ya na-eme ka nghota abu ghara idi mfe. Niihi onodu a,
ufodu nghota na-emi ala ma o buru na-etinye echiche miri emi mgbe a na-agu ya. Nsogbu
di otu a kpaliri mmuo nwanchocha iziputa site n’abu abuo a hooro, ka e wee kpoo omimi
choputa akanka ha n’otu n’otu. Nwanchocha bu n’obi inyocha abu ndi a hooro ma ziputa
akanka odeabu ji weputa echiche na mmetutaobi di n’abu ya. Usoro Atuty nwanchocha ji
mee nchocha a bu Atutu Nnyocha Akanka, site n’ilebanye anya na nhazi agumagu,
atumatuokwu na nka asusy odeabu ji dee abu ya. Nwanchocha hooro naani abu abuo bu,
Akaraaka na Qji di n’akwukwo abu Ekpe Nna nke A. K. Obierozie dere. Nchocha a ga-
enyere ndj nkuzi, umuakwukwo karisia ndi nnyocha agumagu aka ichoputa uzo e si enyocha
abu site n’usoro atutu e jiri mee nchocha a. Q ga-eme ka ha na-elezi anya ichoputa akanka
odeaby aby ndi ha na-agu. N’ikpeazu, a choputara na akanka odeabu weputara echiche na
mmetutaobi di n’abu ya, bu nke ga-akpali mmuo oguu ibido nwewe mmasi igu abu ederede
Igbo. Nwanchocha na-atu alop ka ohanaeze, ndi nkuzi na ymuakwukwo na-etinye uche n’ebe

abu edereede Igbo di, iji choputa echiche miri emi di n’abu ndj ha na-agu.

Okwu Mmalite

Agumagu di ka ithe omumu by orunka nke e cheputara echeputa ma jiri asusu nka choo
mma, nke e si na ya egosiputa ma na-ahu ndu. O nwere ike idi n’udi ekwurungny maobu
edereede. Agumagu Igbo malitere n’oge gboo mgbe ndi Igbo malitere ndu ha. Udi agumagu
e nwere n’oge ahu bu nke odinaala, e deghi ya ede. O bu naani onu ka e ji aguputa ya. O na-
esi n’aka ndi nna nna wee fere n’aka umu ha. Ka oge na-aga, mgbe ndi ocha biara n’ala
Igbo, ha weputara igwe e ji ebiputa akwukwo, o bu oge ahu ka ndi odee maliteziri deputawa
agumagu n’akwukwo.

Agumagu Igbo nwere nnukwu ngalaba ato nke gunyere; Akuko, Ejije na Abu. Ngalaba ato
agumagu nwere, abu so n’otu n’ime ha. E nwekwaziri nkenuudi abu Igbo abug, abu
odinaala na aby ugbua magbu abu edereede, mana ebe mgbakwasi ukwu nchocha a bu n’aby
ederede Igbo. Abu edereede Igbo bu abu Igbo ndi ahu e deturu edetu n’akwukwo. N udi abu

a, a maara onye dere ya na afg e biputara ya nakwa n’akwukwo ¢ di. Abu ndi a ga-eleba

anya ya bu “Akaraaka” na “Qji” nke di n’akwukwo abu Ekpe Nna nke A. K. Obierozie
dere.

Nnyocha Agumagu

Agumagu

Agumagu di ka echiche miri emi nke mmadu chere gbasara isiokwu gbula e nyere ma were
asusu nka zipuyta echiche ahu n’udi edereede magbuy akoroako. Emenanjo (1980), na-asi na
agumagu di ka “Echiche miri emi nke mmadu chere gbasara isiokwu gbula ma were asusu
nka deputa echiche ahu”. Nke a putara na agumagu kwesiri ibu ihe gbula ¢ nwere ike igu
agu nke e ji echiche miri emi na asusu nka wee deputa ka ¢ oguu guo magbu gere. Iji kwado
ihe Emenanjo kwuru,

Iwuchukwu (1991) kowara agumagu di ka “Orunka nke di n’udi odinggbara na ¢dinigha
nke e ji echiche miri emi na asusu nka wee dee”. Agumagu na-enwe nhazi agwa n’ime ya. Q
bu na nhazi agwa ka e ji eweputa nkamma di n’ime agumagu bu nke na-eme agumagu ka ¢
buru okachamma n’ime ibe ya.

Nsolibe (2011). O na-ekwu na agumagu bu usoro di icheiche ndi Igbo ji egosi obibi ndu ha
n’ywa a ha hury onwe ha. Agumagu ndi a nwekwara ike ibu enyo e ji ahuta ka obibi ndu ndi
tumadi omenaala na usoro obibi ndu ndi siri di. Adeninyi (1997) kowara na agumagu bu uzo
maobu usoro e si akowa ihe. Agumagu bu ihe obula e deturu n’ime akwukwo nke e nwere
ike igu agu, nke a maara onye dere ya. Agumagu obula nwere ihe mere e jiri dee ya. Mgbe
ufody, isiokwu agumagu anaghi aputa ihe ruo mgbe oguu chemiri echiche ime o wee ghota
ihe agumagu ahu na-ekwu maka ya. Nke a na-emekari n’aby niihina, echiche di n’ime ya
na-ezo e€zo, naani mgbe e chemiri echiche ime mgbe a guru ya ka a ga-aghota ya. Ifeka
(2009) Na-akowa na agumagu di ka “Edereede maobu akoroako nke na-enye obi anuri, afo
ojuju na amamihe na mkpalite uche”. Odee mere ka ohanaeze mara na agumagu nke e dere

ede na nke a guru n’onu e deghi ede, na-eme ka oguu nwee mmetuta nke mmuo.

Abu

Inye otu nkowa magbu abuo gbasara ihe abu putara di ka Kennedy (1987), siri kwuo hiara
nnukwu ahy n’uwa anyi ng n’ime ya. Nchoputa na otutu edemede egosila na ka ndi mmadu
na-eforo ntutu taa iji nye nkowa ihe bu abu kpomkwem bu ka ha na-achgputawanye nhiahu
chere ha n’ihu inye udi nkowa ahy ha bu n’uche. The kpatara na ¢ hiara nnukwu ahu inye
nkowa gbasara abu di ka Maduakor (1991) siri na-eche bu na abu bu ihe omumu gbasatara
mmetyta nke ndi mmady na-enwe n’ime onwe ha nke na-akacha emi emi. Uzoma (2012)
na-akowa na abu bu ngosiputa ihe mmadu bu n’uche nke onye ahu ga-edeputa magbu
cheputa n’udi gaziri agazi site n’iji asusu nka weputa ya. lhe obula mmadu cheputara
n’echiche ghara ideputa ya n’udi ejije maobu akuko bu abu. Mgbe ufody, o nwere ike i bu

ihe na-eme na ndu onye cheputara ya magbu ihe mere na ndu onye 90zo ¢ maara. Ifeka

(2009) na-ahyta abuy dika ihe odide na ogugu si n’uche puta nke e dere n’akwukwo maobu
guo n’uzo di mkpirisi nke na-akowa echiche di omimi nke e tinyere n’asusu enweghi atu iji

gosi ihe mere eme maobu nke a na-aty anya ga-eme n’odiniihu.

Amang (2007) kwadoro ihe Ifeka kwuru mgbe o na-ekwu si na abu bu nke e ji na-
akowaputa ihe ndi ahy ekweghi nkowa, gbasara ihe ndi ahu elegara anya nke mmadu nyere
uda na-adaputa ma a na-agu ya, site n’echiche na etu ¢ si metuta ya n’uwa o ngo n’ime ya.
Echeruo (1992) gara n’ihu n’ikowaa abu na-asi na abu Igbo bu ihe ndi Igbo ji eme onwe ha
obi anuri n’oge iru uju na n’obi mwute...abu dika ihe ndi Igbo ji eme mmemme”. Nkowa
Echeruo dabara nke gma niihina ndi Igbo bu ndi nwere nkenuudi abu di icheiche nke ha na-
abu n’onodu obula ha nwetara onwe ha. Abu bu ihe ha na-eji eme onwe ha obi anuri ma

burukwa ihe ha ji eme mmemme di icheiche.

Ugonna (1980) na-akowa abu di ka okwu di n’ahiri magbu n’ogbara, nwere ndanusoro a na-
ekwe ekwe magbu a na-agu agu. Di ka Ugonna siri kowaa, ihe na-eme ka abu too uto bu udi
asusu e jiri mebe ya. Asusu e ji ede abu abughi udi anyi ji ezi ozi mgbe niile, ¢ na-abukari
udi na-emetuta na mmuo ma di n’ahiri na-abughi n’odinigha, biakwazi nwee ndanusoro.
Site n’ihe ndi ogkammuta kwuru banyere abuy, a ga-asi na abu bu ihe echeputara echeputa nke
na-emetuta mmadu n’obi oge ¢ na-agu ya. Q bu ihe mmadu cheputara iji kpalite mmuo ndi

mmady, mekwaa ka ndi mmady nwee mmetuta banyere ihe mere mmadu ibe ha.

Akanka

Akanka bu uzo puru iche odee ji acho agumagu ya mma. Akanka na-aputa ihe n’agumagu
obula. N’ebe a, nwanchocha ga-ecleba anya n’echiche ndi okammuta na ndi di icheiche
gbasara ihe ha kwuru banyere akanka. Iwuchukwu (2011) na-ekwu na akanka bu ikpachara
anya jiri asysu ziputa nkamma, site n’iwere asusu dabara adaba tinye n’ebe kwesiri ekwesi.
O kowara na akanka bu nhoro nke ufodu ihe di n’asusu bu nke sitere n’ihe niile di n’asusu
maobu sitere n’ybara ihe di n’asysu...nhoro a nwere ike buryu nke a kpachara anya mee
maobu nke akpachaghi anya mee. O si na akanka bu iji asusu ede ihe n’onodu puru iche nke
e jiri mara onye. Lyon (1980) n’aka nke ya na-ekwu na akanka bu ihe ndi ahu bu achikoba
ha onu, ha aburu agumagu ma mee ha ka agumaguy ahu daba n'udi ya ma nwee otu mmeputa
n'ebe ndi oguu no. O kowakwara Akanka dika ihe ¢ na-arugara aka n'otu udi puru iche n'ebe
iji asusu eme ihe di. Anigbogu (2012) na-ekwu na akanka by ihe gmumu ahu nke oru ya bu
inyocha na ichoputa nka di icheiche ndi odee agumagu ji ede ma gbado ukwu na ya wee
kpebie onodu akuko agumagu ahu 0 no na ya. N’ime nke a, a na-achoputa nka di iche iche
odee mere n'akwukwo agumagu ya di ka itinye atumatuokwu n’agumagu, iji ilu mere
isiokwu akwukwo agumagu ha, agwa umu mmady, ymuanymany, ndi mmuo di ka
n’akwukwo akuko. Na nchikota, site na nkowa ndi a, o gosiri na akanka di n’udi agumagu

obula, na-ejikwa asusu egosiputa nkamma di n’agumaguy. Nke a metutara etu odee si ewere

usoro utoasysy, usoro nsieckwu na usoro nsiede gosiputa mbunuuche ya, noro ebe ahu gbaa

ihe na-eme n’uwa n’anwu.

Nnyocha Edemede Nchoputaga

N’ebe a, nwanchocha ga-elebanye anya n’edemede ndi 0z¢ derela, iji choputa echiche ha
banyere isiokwu a kpu n’onu. Ayozie et al (2020) na nnyocha ha a kporo “Nnyocha Akanka
Di n’Abu Onuy Abigbo Mbaise” na-akowa na akanka di ka amymamuy nka nke gbakwasara
ukwu n’usoro e si ekwu okwu, usoro e si eche echiche. N’ime agumagu, odee na-egosi nka
ya buru n’obi na nka by kpomkwem ihe na-egosi okaibe na okammuta nke odee nwere

maka ndeputa ya.

Uzochukwu (1982) n’edemede ya o kporo “QOdidi Abu Qdinala Igbo”, na-egosiputa abu uzo
ato; Uri, Mbem na Ngugo. Uri nwere ngalaba itoolu, gmumu nwa, ilu nwaanyi, akwamoozu,
echichi, iku nwa, egwuonwa, oriri na onuny, mmonwuy, nta. Mbem nwere ngalaba ise;
akwamozu, echichi, afa, mmonwu na nta. Ngugo nwere ngalaba ano; ilu na agwugwa, igo
ndy, akwamoozu na mmonwu. Nkewaputa nke odee obula di mma ma burukwa ka o siri hu
ya. Kenneth-Ohagwa (2018) n’isiokwu ya ¢ kporo “Nnyocha Abu Emily Dika Abu Onuy”
kowara na ggugu na ogbugba abu bu otu ihe na-emejuputa agumagu Igbo di ka agumagu ndi
0zo n’Afrika, na odinaala ndi Igbo na-egosi na ogugba na ogugu enweghi nkewa
n’omenaala ndi Igbo bu udi egwu a maara di ka egwu umuagbogho.

Onah na Diala (2007) lebara anya n’odidi abu edereede Igbo kwesiri ekwesi. Ha ziputara ihe
ndi na-akwalite odidi abu edereede Igbo dika: isiokwu dabara adaba, asusu maobu
nhyokwu, nhurunuuche dabara adaba, dgz. Na nchoputa ha, ha mere ka a mata na ufodu ndi
odeabu Igbo anaghi agbasocha ihe ndi a na-akwalite odidi abu n’edemede ha. Mana nwa
nchocha choputara na ihe kpatara nke a bu na otuty ndi odeabu Igbo na-adabere n’ikike
odee ha wee na-edeputa abu ha. Okediadi (2009) n’ederede ya kowara na e nwere ike igbaso
usoro a kporo “Poetry Generating Loops” (nke a bu ikenye umu akwukwo otu akuku abu ka
ha nyochaa n'otu n'otu wee kesaa n'ime onwe ha) na nkuzi na omumu abu wee kpolite
mmuo na mmasi umy akwukwo n’ebe abu di. O kowara na usoro a ga-enye aka mee ka umu
akwukwo na-aghotawanye nka di icheiche e ji ede abu. O mekwara ka a mata na usoro a ga-
enye aka zulite anya echiche umu akwukwo n’ide abu nke ha. Nwokoye (2012) n’aka nke
ya lebara anya n’akanka di icheiche e ji edeputa abu. O choputara na akanka ndi a na-enye
aka eziputa nkamma n’abu. N’ebe oguu no, o mere ka a mata na ¢ buru na oguu nwee ezi

mmuta gbasara akanka ndi a, na ¢ ga-eme ka omumu abu Igbo diri ya mfe.
2.5. Atutu Nnyocha Agumagu:

Atutu usoro nnyocha nke nwanchocha ji mee nchocha a bu Afutu Usoro Nnyocha Akanka
(Stylistics Approach to Literary Criticism). Atutu a malitere na senchuri nke iri abuo (20%

Century). O kacha n’etiti ndi a kporo Roshian Fomalist (Russian Formalists) na otu 9zo
kporo onwe ha Prag Skul (Prague School). N’afo 1909, Charles Bally na ndeputa nke ¢
kporo “Traite De Stylistique Francaise” kporo oku ka e nwee amumamu stylistics. Udi
amumamu a biara biri oku n’ala Europe na America, ma ka agha uwa biri n’afo 1920,
imerime ndi di ka Leo Spitzer, [.A. Richardo, T.S. Eliot na Roman Jacobson biara tinye isi

na nchoputa banyere iji asusu a haziri nke oma nyochaa agumagu edereede.

Otutu ndi okammuta ndi a huru uru akanka bara mana e nwere ndi ihe oma na-aru afg, bu
ndi jiri agumagu filosofi gbagide ukwu ekweghi ka e tinye ihe e kwuru n’oru. Ndi malitere
atutu nnyocha akanka a gbara ezi mbg ka e nwee usoro ohuuy iji were hazie ederede. Ndi di
otu a gbara mbo di ka Ferdinand de Saussure, Sapir, Bloomfield, bu ndi n¢ n’udi echiche a
ndi mere ka e nweta nkwado site n’amumamu ¢kaasusu bu lingwistiks na ihe ndi 0z¢ di
omimi banyere asusu, huru di n’itinye mkpuruokwu dabara adaba n’ime edereede ka e jiri

ya egosiputa na odee bu ¢kaibe.

Ndi otu a hyry na nnyocha akanka na nkowa doro anya banyere edereede bu nnoo uzo
putara ihe dikwa mkpa iji wee gboo mkpa ndi di na sayensi asusu. Olileanya ha bu na
nnyocha akanka n’uzg ziri ezi ga-eme ka ihe edereede na agumaguy ndi 9zo buru nke ga-
ewetara ndi mmadu ezi mmasi na afo ojuju. Ugbu a, akanka ka a na-ewere di ka otu n’ime
mpaghara di mkpa n’ihe banyere amymamu okaasusu bu lingwistiks nke na-enyezi aka ime
ka asusu buru ihe kwesiri ekwesi. Usoro a bu nke ji usoro omumu sayensi enyocha
agumagu. Site na nke a, onye nnyocha na-agbadokari ukwu n’isi n’asusy enyocha agumagu.
Mmewere ndi atutu a na-elebanye anya na ya buy;

a). Nhazi Agumagu.

b). Atumatuokwu.

c¢). Nka Asusu.

Nziputa Akanka n’Abu Ndi A Hoorog
A). Akaraaka
Uli chi dere obi aka m
Aguru m akwukwo nke ukwu
Ma amamihe m erughi ya
Agbaala m mbo igu ya
Ma mkpupru akwukwo ya gbara gharii.

O bu mkpury akwukwo a
N’edu m, na-edu gi
Na chi anyi foro na chi anyi jiri

O bu n’obi aka anyi k’¢ di.

Gi na ha chug ngwere

Ma i ka na-achy ngwere
Oge ha chuwara oke

Hapu okwu lee dkaradka
Adighi ehicha ya ehicha

Otu nne muru

Ma o bughi otu chi kere

Nwa nne m, by ggaranya

Ma abu m ogbenye

Bu akaraaka

Qganihu di n’obi aka

Ndaghachi di n’obi aka

Ebulere chi gi uzo 9so

Chota ebe akaraaka gi di

Ka i were okwa gi n’'uwa.
A.K. Obierozie
Ekpe Nna: 2

A). Nhazi Agumagu: Abu a bu abu ekere niihina, odeabu ji ya akowaputa maka akaraaka,
nkeu ihe Chineke kere. Abu a nwere nkebiabu ise na ahiriabuy iri abug na ang. odeabu ji
nkebiabu nke mbu mere okwu mmalite site n’ikowaputa akaraaka dika uli Chi dere n’obi
aka, ihe gbasara ya na-agba mmadu gharii. Na nkebiabu nke abug, odeabu gara n’ihu ikowa
na ¢ bu mkpury akwukwo a nke di n’obi aka mmadu na-edu onye obula. Na nkebiabu nke
ato na nke ang, odeabu siri na akaraaka mmadu niile abughi otu, nke na mmadu nwere ike i
na-asi ndi ha na ya soro malite ihe ahapula ya, na nwaanne ya bu ggaranya ma ya onwe ya a
buru ogbenye bu akaraaka, niihina ¢ bughi otu chi na-eke, n’agbanyeghi na ¢ bu otu nne
muru. Na nkebiabuy nke ise, bu nke odeabuy jiri mere okwu mmechi, odeabu si na mmadu ga-
ebu uzo chota akaraaka ya n’uwa niihina gganihu na ndaghachi azu di onye obula n’gbo

aka. Ya mere, ndoko abu a dabara nnoo nke oma.

B). Atumatuokwu:
a). Ilu: Bu okwu nka a chorg mma, nke e ji echiche miri emi hazie ma kwuputa. Q bu okwu
ndi Igbo ji acho asusy ha mma. QOmumaaty; Na nkebiabu nke atg, n’ahiriabu nke ano ruo na
nke ise.

Hapu okwu lee akaraaka

Adighi ehicha ya ehicha

N’ebe a, ihe nke a putara bu na, ihe obula Chineke si na mmadu ga-aby, ihe ahuy ka o ga-
abu. Onye obula nwere akaraaka Chi nyere ya, nke di n’obi aka onye ¢bula, anaghi ehicha
ya ehicha.
Na nkebiabu nke ise, n’ahiriabu nke mbu ruo na nke ato.

Oganihu(sic) di n’obi aka

Ndaghachi di n’obi aka

Ebulere chi gi uzo 0so
N’ebe a, ihe nke a putara bu na mmadu kwesiri ijiri nwayoo na-eme ihe gbula ¢ na-eme
n’ywa niihina ihe niile di anyi n’obi aka. Ma i ga-aga n’ihu magbu daghachi azy, ha niile bu
akaraaka. Ka mmadu hapu igbakari chi ya 9so chowa ihe abughi akaraaka ya.
Na nkebiabu nke ano, n’ahiriabu nke mbu ruo na nke abuo.

Otu nne muru

Ma o bughi otu chi kere
N’ebe a, chi nke odeabu na-ekwu maka ya bu chi onwe nke na-edu onye obula magbu
akaraaka mmaduy. Otu nne nwere ike muo otutu yumy, mana akaraaka ha niile abughi otu.

Akaraaka ha niile ga-adicha iche iche, etu ahu ka ¢ dikwa na chi onwe ha nke na-edu ha.

b). Nhagideokwu: Nke a bu itughari okwu ndiiche abug ka eweputa echiche di omimi. Q
bu uzo e si ekwuputa n’otu mgbe echiche abuo megidere onwe ha. Omumaaty; Na nkebiabu
nke ano, n’ahiriabu nke ato ruo na nke ano.

Nwa nne m, bu ggaranya

Ma abu m ogbenye
ch). Mmemmadu: Nke a bu ime ihe na-enweghi ndu ka ¢ di ndu maobu ka ¢ bu mmadu.
Omumaatuy; Na nkebiabu nke abuo, n’ahiriabu nke mbu ruo na nke abuo.

O bu mkpury akwukwo a

N’edu m, na-edu gi
N’ebe a, 0 bu naani ihe di ndu maobu mmadu nwere ike mmadu 0zo. Mana odeabu
kowaputara akaraaka, bu ihe adihghi ndu ka o nwere ndu.
CH). Nka Asusu: Odeabu gbaliri iji naani igbo izugbe dee abu ya, nke mere na abu ya di
mfe na nghota. Etu odeabu siri jiri onye nke mbu weputa echiche n’abu a mere ka ihe a na-
ekwu metuwanye anyi na mmug. Odeabu webatakwara akpalaokwu na nkebiabu nke ano,
ahiriabuy iri na ise ruo n’ahiriabuy iri na isii, ebe ¢ siri “otu nne mury ma ¢ bughi otu chi
kere”. Echiche di n’abu a weputara mmetutaobi olileanya na obi ncheghari.
D). Isiokwu: Abu a na-akowa banyere akaraaka, bu nke Chi desara n’obo aka onye ¢bula.
E). Ihe Mmuta: ihe abu a na-akyzi bu na akaraaka mmadu bu nke chi ya nyere ya, anaghi
eme ya nhicha.
B). Qji

Qji onye isi okwa obia

Ozoro nwa ogbenye n’ihu ggaranya
Ahughi ebule na elighi dike

Ihe oriri a na-eji usoro eri.

I pere mpe ma ugwu gi buru ibu
E weta a chowa agadi amaala
Onye maara isi eriri ngwugwu

Oriri eriworo onye ¢ di 0s00s0Q.

E weta akpowa mmuo
Igba nriko mmuo na mmaduy
E weta a chowa ikwunne na nwadiala

Onye obia a noro ka obia.

Mkpuru osisi putara kwury iche
Na-aso ndi 0zo aso
Mara na ahihia juru n’ghia
Ma a baa ohia a kpara ¢kazi.
A K. Obierozie
Ekpe Nna: 7
A). Nhazi Agumagu: Abu a by abu ekere niihina, ¢ji bu ihe e kere eke. Abu a nwere
nkebiabu ano na ahiriabu iri na isii. Odeabu ji nkebiabu nke mby mere okwu mmalite
nithina ¢ by na ya ka ¢ kowaputara mkpa ¢ji di na ndu ndi Igbo. Na nkebiabu nke abuo,
odeabu kowara na Qji pere mpe mana ugwu a na-akwanyere ya buru ibu. O bu oriri e ji
usoro eri ma riwoo ya onye ¢ di 0s00s9. Nke a putara na 9ji nwere usoro ¢ ji eri ya nke bu
na a na-ago ya ago, waa ya, tupu ebido tawa ya.
Na nkebiabu nke ato, odeabu si na 0ji bu nri na-ejikota mmuyo na mmady. Mgbe obula e
wetara ya, onye ¢bia a noro ka obia, e wee chowa ikwunne na nwadiala. Na nkebiabu nke
ang, odeabu si na ji bu osisi putara kwuru iche, n’agbanyeghi na ahihia juru ohia, ma a baa

n’ime ya a kpara ykazi.

B). Atumatuokwu
a). Mmemmadu: Nke a by ime ihe na-enweghi ndu ka o di ndu magby ka ¢ bu mmadu.
Omumaatuy; Na nkebiabu nke mbu, n’ahiriabu nke mbu ruo na nke abuo.

Qji onye isi okwa obia

Qzoro nwa mgbenyi(sic) n’ihu ggaranya
N’ebe a, ka odeabu siri kowaputa 9ji n’abu ya ga-eme oguu ka o huta ¢ji ka ihe nwere ndu.
Na nkebiabu nke ano, n’ahiriabu nke mbu ruo na nke abuo.

Mkpuru osisi putara kwuru iche

Na-aso ndi 0zo aso

b). Ilu: Omumaatu di na nkebiabu nke mbu, n’ahiriabu nke mbu ruo na nke ato.
Qji onye isi okwa obia
Ozoro nwa mgbenyi n’ihu ggaranya
Ahughi ebule ma elighi dike
N’ebe a, ihe nke a putara bu na ¢ji by isi mmemme ¢bula n’ala Igbo. Mgbe obula a na-eme

mmemme n’ala Igbo, ¢ buru na ¢ji adighi, enweghi ihe a na-eme.

Na nkebiabu nke ano, n’ahiriabu nke ato ruo na nke ano.

Mara na ahihia juru n’ghia

Ma a baa ohia a kpara okazi.
ch). Qghara Okwu/Ekwu Qz¢ Eche Qzgo: Bu okwu ¢ na-abu ekwuo, ¢ bughi ihe ahu e
kwuru ka o bu, kama o na-akowa ihe 0zo. Omumaatu; Na nkebiabu nke abuo, n’ahiriabu
nke abuo ruo na nke ano.

E weta a chowa agadi amaala

Onye maara isi eriri ngwugwu

Oriri eriworo onye ¢ di 0s00s0.
N’ebe a, ihe nke a putara bu na nwata anaghi awa 0ji n’ala Igbo, ¢ bu okenye na-awa ¢ji.
Ozokwa, iwa Qji bu usoro a na-eji nwayo eme, ¢ bughi a na-eme 0s09s0. Ya mere odeabu
jiri kwuo na onye o di 0s00so anaghi eso ata ¢ji makana tupu a wachaa ya, onye ¢ di 0s00s0

a puo.

d). Nhagideokwu: Nke a bu itughari okwu ndiiche abuo ka eweputa echiche di omimi. QO
bu uzo e si ekwuputa n’otu mgbe echiche abuo megidere onwe ha. Omumaaty; Na nkebiabu
nke ato, n’ahiriabu nke mbu ruo na nke abuo.

E weta akpowa mmuo

Igba nrikop mmug na mmadu.
CH). Nka Asusu: Odeabu gbaliri iji igbo izugbe dee abu a nke mere o jiri di mfe nghota
nghota mana, odeabu webatara otuty atumatyu okwu n’abu a nke mere na ¢ dichaghi mfe na
nghota.Dika a tury anya n’udi abu a ji okwu di omimi, ndanusoro ya agaghi werewere dika
abu ji okwu di mfe. Ya bu, nkwusi ikuru ume abu a di ogologo, ahiriabu dikwa ogologo, nke
a putara na ndanusoro ya na-aga nwayoQ nwayoQ ma na-eme ka mmetutaobi nsopuru na

nkwanye ugwu gbaa elu.
D). Isiokwu: Abu a na-akowa maka 0ji na uru ¢ bara na ndu ndi Igbo.

E). The Mmuta: Abuy a na-akuzi bu na, ¢ji pere mpe mana ugwu a na-akwanyereya n’ala

Igbo di otuty ma nwekwaa usoro.

Akanka Odeabu: Ntulekorita Abu ndj a Hooro

Ihe Ndi A Choputagasiri

a). A choputara na akanka odeabu abu ndi a hooro dabara nke oma, weputa ebumnuche odee
ma mekwaa ka o metuta oguu na mmuo oge ¢ na-agu ya. Akanka odeabu weputara echiche
na mmetutaobi di n’abu ya.

b). A choputara na ¢ bu naani igbo izugbe ka odeabuy ji dee abu ya, nke a mere ka aby ndi
ahu di mfe na nghota

ch). A choputara odeaby meghariri ihe di n’asysu abu ya, mee ya ka o metuta oguu n’uzo
puru iche. Ndanusoro abu ya dabakwara n’iweputa echiche di n’abu ma mekwaa ka
mmetytaobi gbaa elu.

d). A choputara site na edereede a, na abu bu ihe di mfe na nghota ma ¢ buru na oguu
choputa akanka odeabu ji dee aby ya.

5.2. Alo Nwanchgcha

a). Nwanchocha na-atunye alo ka ymuyakwukwo na-etinye uche n’ebe abu edereede Igbo di
ma na-agu ya ugboro ugboro, iji chgputa echiche miri emi di n’abu Igbo nke na-enye ako na
uche zuru oke dika nwa amaala Igbo.

b). N’agbanyeghi nhiahy a na-enwe n’igu na ighota aby, ¢ bughi ya ga-eme ka ndi mmadu
kwusi igu abu. Ha ga-agba mbo na-agu abu edereede Igbo mgbe obula. O ga-enye aka ime
ka nhiahu ya belata.

ch). E kwesiri imalite n’ulpakwukwo praimari kuziwere umuakwukwo ihe niile gbasara
inyocha abu. Nke a ga-enyere ha aka n’¢diniihu.

d). A na-aty alo ka ndi Igbo na ymuyakwukwo nwee ntughari uche n’ebe abu di ma hutawa
ya ka ihe esighi ike nghota.

Nchikota

Na nchikota, a chikotara otutu ihe gbasara agumagu site n’ikowa otutu ihe ndi odee na ndi
okammuta digasi icheiche kowarala gbasara agumagu. A gbakwara mbo inyocha abu ndi a
hooro mee nnyocha a ma weputasia akanka odeabu ji dee aby ya. A kowakwara ihe niile a
turu anya n’isiokwu a na-ede maka ya. N’ikpeazy, a chikotara ihe niile a choputara

n’edereede.

Mmechi

O di mkpa ka a mata na ihe e mere na nchocha a abughi e jechaa ¢ gwu, kama ¢ bu iji
gbaziere ndi mmadu n’ezie na abu di mfe nghota okachasi mgbe oguu ghotara akanka
odeabu ji dee abu ya. Nwanchocha mere ka a mata na abu abughi ukwe a na-ekwe n’ulouka
maobu n’uloakwukwo, o0 bukwaghi ihe kwesiri igba oguu obula aka ekpe. Nke a bu niihina,
n’agbanyeghi akanka ndi odeabu ji ede abu ha, abu bu ihe na-atg uto ogugu tinyekwara na
onye obula weturu obi ala guo ma ghota akanka odeabu jiri dee abu ahu ga-amata n’ezie na

abu bu uto ndy. Nwanchocha wee na-enyekwa ohere ka onye choro imere nchocha gawa

n’ihu mekwaa etu ahu ma tinye ihe ndi abataghi n’ebe a na nke ya.

